
Uunga siunnersuut: Aningaasarsianit akileraarutit pillugit Inatsisartut inatsisaata 

allanngortinneqarneranik Inatsisartut inatsisaat. 

Aningaasaqarnermut Nunamullu Namminermut Naalakkersuisoq 

Naalakkersuisut sinnerlugit Aningaasaqarnermut Nunamullu Namminermut Naalakkersuisup 

aningaasarsianit akileraarutit pillugit Inatsisartut inatsisaata allanngortinneqarnissaanik siunnersuut 

saqqummiussaanut Naleqqamiit imatut oqaaseqaateqassaagut. 

Inasisissatut siunnersuut aningaasarsianit akileraarutit pillugit inatsimmut allannguutinik 

assigiinngitsorpaalunnik arlalinnilu imaqartoq maluginiagassaavoq.  

Ilaatigut imaqarpoq akeqanngitsumik ajunngitsorsiat atugaanerusut arlallit suliarineqarnerat 

inatsimmi aaliangersaavigineqarlutik soorlu ilaatigut akeqanngitsumik ineqarneq, akiliunneqarluni 

angalanerit, akeqanngitsumik oqarasuaateqarneq, akeqanngitsumik interneqarneq taamatullu 

akeqanngitsumik nerisaqarneq ilaalu ilanngullugit. 

Inatisisitigut aaqqiinerit 2023 aallarnerfigalugu inatsisitigut atuutilernissaat isertitanut A-mut 

inissisimalissapput inatsisissamut saqqummiinermilu takuneqarsinnaapput 

Taamatullu inatsisissatut siunnersuut suleriaatsimut atuuttumut maannakkut atuuttumut sanilliullugu 

allannguutinik imaqarputtaaq, tassanilu ilaatigut pingaartutut isigineqarluni akeqanngitsumik 

ineqarneq pillugu siunnersuutigineqarluni akileraarutitigut annertussusiliinermi tigusisumut 

naliviusut annertunerusumik takuneqarinnaalernissaat ammaanneqartussaalluni. 

Taamatullu siunnersuutigineqarpoq akit ineriartornerannut malinnaanissamut, akeqanngitsumik 

biileqarnermut annertussusiliussat qaffanneqarnissaat aammalu siunnersuutigineqarluni angalanermi 

namminermut siunertaq annertuneruppat, sulilluni aamma sulinngiffeqarluni angalanerit 

ataqatigiissinnerat akileraarutaasussanngornissaat. 

Inatsisissatigut qulakkeerniarneqarputaaq ajunngitsorsiassat akileraarutitigut nalinga tamataullu  

ajunngitsorsiassaq akileraartussaatitaasup nammineerluni pissarsiarippagu qanoq 

akeqassagaluarnerata imminnut ataqatigiinnerulersinnissaasa qulakkeernissaa. 



                                                                                          UKA 2021/17 
                                                                                                                                                        Jens NapãtôK´, Naleraq 
                                                                                                      

2 
 

Taamatullu allannguinermi siunertarineqarpoq akileraarutinit aningaasannarniarnissamut 

kajuminnannginnerulersititsinissaq. 

Taamaasilluni aningaasarsiat aamma akeqanngitsumik ajunngitsorsiassat – ajornannginnerusumik 

sapinngisaq naapertorlugu assigiinnerusumik suliarineqartalernissaat kissaatigineqarluni. 

Maluginiagassat ilaattut uani saqqummiussami ersarissarneqartut ilagaattaaq taamatut inissisimasut 

taassaanerusut inuit qaffasissumik isertitaqartartut, akeqanngitsumik ajunngitsorsiassanik 

tigusaqartartut, taakkuunerullutillu akileraarutitigut iluaqutissarsititsinernit iluaquserneqartartuusut 

taakkuunerullutik, taamatullu akeqanngitsumik ajunngitsorsiassarsinerit uani aaqqissuuneqarnerani 

siunnersuut aningaasaqarnikkut naligiisitsinerulernissamut isigineqartut ilaattut 

paasineqarsinnaasutut ersersissarneqarpoq. 

Qatserisartut allatigulu inatsisit allatigullu arlaatigut inissisimasoqartarmat, pinngitsoorani 

piumasaqaateqarfiusuni ajunngitsorsiassatut ilanngunneqaratik aaqqissuussiffiginissaasa 

eqqumaffigineqarnissaat Naleqqamiit ataatsimiititaliami nalilersorluarneqarlutik ilanngullugit 

suliarineqarnissaat kaammattuutigerusupparput. 

Taamatut Naleqqamiit oqaaseqarluta aappassaaneernissaanut nalilersuilluarneqarnissaa 

innerssuussutigalutigu ataatsimiititaliami suliarineqarnissaa innersuussutigaarput. 

 

 


